
未卒前數日以天文書授其子璉使伺服闋卽進之且戒

之曰勿令後人習也復謂次子仲景曰胡惟庸必敗我欲

奏遺表無益也日後　上必思我待有問當密爲我奏其

略以爲修德省刑祈天永命且爲政寬猛當如循環耳幸

　聖主留意基剛毅慷慨有大志每遇天下安危則義形

於色知無不言每遇急難勇氣奮發計畫立就外人莫能

測其機　天威嚴重惟基抗言直議不以利害撓其中

上亦甚禮基常稱爲老先生而不名又曰吾子房也廷臣

或有過失得譴者基密爲救解而免又以文章爲當代首

稱云所著有郁離子覆瓿集寫情集犂眉公集○時丞相

胡惟庸專恣以禮部員外郎吳伯宗剛直不屈惡之坐事

出之鳳陽伯宗上䟽論時政因指斥吳惟庸罪狀不宜獨

任以政恐滋久爲國大蠧　上覽其奏卽召還○上幸中

都次滁州遣官祭滁陽王廟

五月遣內史趙成往河州市馬

　〈初　上以西番產馬其所用泉貨與中國異自更錢幣馬至者必乃命成以羅綺綾帛幷巴苶往中之仍命河〉

　〈州守將善撫術以通互市馬稍集率厚質價之成又宣諭德意自是番酋感悅山後歸德等州西番諸部落皆〉

　〈以馬來售〉

陝西按察僉事虞以文言嘗廵按漢中見其民多居深山

遷徙無常以避徭役其膏腴水田皆灌莽彌望莫肯下山

--

開種盖因用力勞而又畆徵其稅以是不欲下山今若減

其租賦寬其徭役使居平野以漸開墾則田益闢而民有

恆產矣詔陝西行省遵行之

六月諭安南高麗占城等國三年一來朝貢若其至立則

世見

七月禮部奏五祀之禮孟春祀司户孟夏祀司竈季夏祀

中霤孟秋祀司門孟冬祀司井制可

八月故元將王保保卒

　〈按保保自定西之敗走和林愛猷識理達刺復任以東後從徙金山之北至是卒于哈剌那海之衙庭其妻和〉

　〈氏自縊死盖亦殷之頑民云〉

九月詔改建大內宮殿勑有司務從蕳素毋作奇巧華意

游觀之事以勞民廢財

十月　主命皇太子諸王出游中都以講武事詔太子瞢

善宋濂等從旣行　上閱輿地志得濠梁古蹟命內臣馳

驛賜東宫令濂詢訪隨處言之　太子至池河得　上所

賜謂濓曰臨濠古跡唯塗荆二山最著皆在鍾離縣西八

九十里閒崗巒相屬淮水繞荆山之陰神禹鑿之水始流

二山閒民免修阻之患昔人所謂覩河洛者思禹功眞亦

一大觀也十一月壬寅　太子過中都乃往游焉命濂作

詎其諸古跡濂隨處進說甚有規益事畢遂還京師○命

